
	Обврската за подготовка на предлогот на закон произлегува од:
	Во јули 2013 година Министерството за економија изготви дополнување на Законот за енергетика, заради воведување на обврска за изработка на елаборат за енергетска ефикасност при градба на нови и значителна реконструкција на постојни згради. Предметниот Закон на 24.07.2013 година беше доставен до Владата на Република Македонија и на мислења до релевантните институции и организации. Исто така Министерството за економија предметниот Закон со РИА обрасците го објави на Електронски национален регистар на прописи (ЕНЕР) и на веб страната на Министерството за економија.

Согласно Заклучокот од Сто и четириесет и деветтата седница на Владата на Република Македонија, одржана на 14.08.2013 година, Министерството за финансии, Министерството за економија и Министерството за транспорт и врски беа задолжени да воспостават контакт со Светската банка, со цел да побараат експертиза за воспоставување на правни процедури (законски и подзаконски акти) за енергетска ефикасност, како и сите понатамошни постапки поврзани со енергетската ефикасност, односно да испратат експерт од оваа област, кој ќе помогне во подготвувањето на законските и подзаконските акти за регулирање на енергетската ефикасност во Република Македонија.

Во врска со предметниот Заклучок, на 29.08.2013 година беше одржан состанок на работно ниво во Министерството за финансии, на кој присуствуваа претставници од Министерството за финансии, Министерството за економија и Министерството за транспорт и врски. На состанокот беше разгледан предметниот Заклучок и беше договорено да се подготви и испрати допис со барање за обезбедување на експертска помош од Светската банка.

На 03.09.2013 година во Министерството за економија беше одржан состанок помеѓу Министерот за економија и претставници од Светска банка, предводени од Директорот на канцеларијата во Република Македонија. На состанокот, покрај останатото, Министерот ги информираше претставниците од Светската банка и за Заклучокот на Владата на Република Македонија за барање на експертска помош која се однесува на законодавството во областа на енергетската ефикасност во Република Македонија. Притоа, претставниците од Светската банка беа информирани дека Министерството за економија писмено ќе се обрати до Светската банка заради барање на мислење по предлог Законот за дополнување на Законот за енергетика и заради барање за обезбедување на експертска помош од Светската банка за анализа на законодавството во областа на енергетската ефикасност и, каде што е потребно, негово изменување и дополнување.

Согласно заклучоците од состанокот на Министерот за економија со претставниците од Светска банка, Министерството за економија на 05.09.2013 година достави допис до Светската банка заради барање на мислење по предлог Законот за дополнување на Законот за енергетика и за обезбедување на експертска помош од Светската банка за анализа на законодавството во областа на енергетската ефикасност и, каде што е потребно, негово изменување и дополнување. Со дописот од 13.09.2013 година Светската банка го извести Министерството за економија дека не е во можност да ја обезбеди бараната експертска помош во областа на енергетската ефикасност, додека на 16.09.2013 година беше доставено мислење од претставник од Светската банка по предлог текстот на Законот. 

Согласно заклучокот на Владата на Република Македонија од 118-та седница, кој се однесува на усогласување на материјалните закони со Законот за прибирање и размена на докази и податоци по службена должност, Министерството за економија подготви предлог текст на одредби за изменување и дополнување на Законот за енергетика со цел усогласување со Законот за инспекциски надзор и усогласување со Законот за прибавување и размена на податоци и докази по службена должност („Службен весник на РМ’’ бр. 79/13). Истиот на 22.10.2013 година беше доставен на мислења до релевантните институции. По спроведените усогласувања, Министерството за економија во декември 2013 година изготви обединет текст на предлот Закон за изменување и дополнување на Законот за енергетика.

	Поврзаност со Директивите на ЕУ
	Нема

	Дали нацрт извештајот содржи информации согласно прописите кои се однесуваат на класифицираните информации
	Не

	Датум на објавување на нацрт Извештајот на ЕНЕР:
	11.12.2013

	Датум на доставување на нацрт Извештајот до Министерството за информатичко општество и администрација:
	Нема

	Датум на добивање на мислењето од Министерството за информатичко општество и администрација:
	Нема

	Рок за доставување на предлогот на закон до Генералниот секретаријат  
	Декември 2013


1. Опис на состојбите во областа и дефинирање на проблемот
1.1 Опис на состојбите 
Со Законот за енергетика (“Службен весник на Република Македонија” бр. 16/11, 136/11, 79/13 и 164/13) се уредуваат целите на енергетската политика, правата и обврските на учесниците на пазарите во енергетскиот сектор во Република Македонија, регулирање на одделни енергетски дејности, изградба на енергетските објекти, надлежностите на Регулаторната комисија за енергетиката на Република Македонија, натамошното отварање на пазарите на енергија и енергенти, зголемување на енергетската ефикасност и промоцијата на користењето на обновливите извори на енергија, при воведување на пазарни услови на стопанисување во енергетскиот сектор и неговата натамошна либерализација.

1.2
Причини за проблемите кои се предмет на разгледување 
Унапредувањето на енергетската ефикасност е една од главните приоритети на Владата на Република Македонија. За таа цел со Законот за енергетика и стратешките национални документи се пропишуваат активности со цел да се создадат услови за подобрена импелементација на мерките со кои се придонесува за унапредување на енергетската ефикасност и постигнување на националните индикативни цели за заштеда на енергија. 

Со предметните измени и дополнувања се воведува елаборат за енергетска ефикасност, со цел со истиот да се влијае кон изградба или значителна реконструкција на згради од аспект на повисока енергетска ефикасност, усогласување со Законот за инспекциски надзор во делот со кој се уредува правото на поднесување на жалба против решение донесено од инспекциските органи, до Државната комисија за одлучување во управна постапка и постапка од работен однос во втор степен, како и усогласување со одредбите од законот со Законот за прибавување и размена на податоци и докази по службена должност („Службен весник на РМ’’ бр. 79/13).

2. 
Цели на предлог регулативата
Целта на овој предлог Закон за изменување и дополнување на Законот за енергетика е: 

· со воведувањето на обврска за изготвување на елаборат за енергетска ефикасност да се влијае кон изградба или реконструкција на згради од аспект на повисока енергетска ефикасност,

· усогласување со Законот за прибавување и размена на податоци и докази по службена должност („Службен весник на РМ’’ бр. 79/13), односно избегнување на потребата за повеќекратно поднесување на исти документи во различни постапки, што овозможува поефикасно спроведување на постапките преку прибавување по службена должност на податоците и доказите кои ги издаваат други институции од страна на надлежните институции кои ги спроведуваат постапките согласно Законот за енергетика, како и

· во постапките на инспекциски надзор кои се спроведуваат од страна на Државниот инспекторат за техничка инспекција и Државниот пазарен инспекторат да се овозможи изјавување на жалба против донесените решенија до Државната комисија за одлучување во управна постапка и постапка од работен однос во втор степен.

3.
Можни решенија (опции)

1.2 Опис на решението „не прави ништо“  
3.2
Опис на можните решенија (опции) за решавање на проблемот
Со предлог Законот се воведува обврска за изготвување на елаборат за енергетска ефикасност, со цел со истиот да се влијае кон изградба или реконструкција на згради од аспект на повисока енергетска ефикасност. Поради воведување на овој елаборат се разработува и постапката за добивање на лиценца за изработка на елаборат за енергетска ефикасност. Уредено е дека правните лица и трговци поединци кои имаат вработено најмалку две лица кои имаат овластување за изработка на елаборат за енергетска ефикасност може да се стекнат со лиценцата. Едновремено со овие дополнувања се уредува и пропишува постапката и условите кои физичкото лице треба да ги исполнува за да може да се стекне со овластување за изработка на елаборат за енергетска ефикасност.

Со предлог Законот се овозможува надлежните институции кои ги спроведуваат постапките согласно Законот за енергетика, податоците и доказите кои ги издаваат други институции да се прибавуваат по службена должност. На тој начин се овозможува избегнување на потребата за повеќекратно поднесување на исти документи во различни постапки, односно се овозможува поефикасно спроведување на постапките.

Исто така, со предлог Законот се воведуваат одредби со кои во постапките на инспекциски надзор кои се спроведуваат од страна на Државниот инспекторат за техничка инспекција и Државниот пазарен инспекторат да може да се изјави жалба против донесените решенија до Државната комисија за одлучување во управна постапка и постапка од работен однос во втор степен.

4. Проценка на влијанијата на регулативата

Можни позитивни и негативни влијанија од секоја од опциите:
4.1 Економски влијанија
Со предлог законот се предвидува наплаќање на административни трошоци и наплаќање на надоместок од страна на Министерството за економија  за издавање на овластување за изработка на елаборат за енергетска ефикасност и лиценци за изработка на елаборат за енергетска ефикасност

Едновремено има придобивка и за правните лица и трговци поединци, земајќи во предвид дека носителите на лиценца за изработка на елаборат за енергетска ефикасност наплаќаат надоместок за изработката на елаборат за енергетска ефикасност, чија висина се утврдува врз основа на плоштината на корисната подна површина на зградата и не може да биде повисока од 60 денари/m2.

4.2
Фискални влијанија 

Се предвидува формирање на две Комисии за одобрување на елаборат за енергетска ефикасност на ниво на Министерство и на ниво на единиците на локалната самоуправа.

Комисијата формирана од Министерот е составена од седум члена, од кои по еден претставник од Министерството надлежно за работите од областа на енергетиката, министерството надлежно за работите од областа на градежништвото, Министерство надлежно за работи од областа на локалната самоуправа, Министерство надлежно за работи од областа на животната средина, Комората на овластени архитекти и овластени инжинери на Република Македонија и двајца надворешни експерти, од кои еден од областа на градежништвото и еден од областа на енергетската ефикасност. На надворешните членови на Комисијата им следува месечен надоместок за извршената работа што го определува министерот надлежен за работите од областа на енергетиката, а средствата се обезбедуваат од Буџетот на Република Македонија. 

Комисијата формирана од Градоначалникот е составена од пет члена, кои се експерти од областа на енергетската ефикасност и градежништвото. На надворешните членовите на Комисијата им следува месечен надоместок за извршената работа што го определува градоначалниот на единицата на локалната самоуправа, а средствата се обезбедуваат од средствата на Буџетот на единицата на локалната самоуправа.

Месечните надоместоци не можат да бидат повисоки од 30% од просечна плата исплатена во Република Македонија во претходната календарска година.

4.2 Социјални влијанија
Нема 
4.3 Влијанија врз животната средина,

Има позитивно влијание врз животната средина. Унапредувањето на енергетската ефикасност придонесува кон заштеда на енергија со што се придонесува кон заштита на животната средина.
4.5
Административни влијанија и трошоци – 
а) трошоци за спроведување 
Нема 

б)трошоци за почитување на регулативата 
Нема 

Со предлог Законот се овозможува надлежните институции кои ги спроведуваат постапките согласно Законот за енергетика, податоците и доказите кои ги издаваат други институции да се прибавуваат по службена должност, со што се овозможува избегнување на повеќекратно поднесување на исти документи во различни постапки, односно се овозможува поефикасно спроведување на постапките.

5.
Консултации

5.1
Засегнати страни и начин на вклучување

Предметниот Закон, во делот на воведување на обврска за изработка на елаборат за енергетска ефикасност, со образложение и РИА со писмен допис од 24.07.2013 година беше доставен до:

· Кабинетот на Заменик претседателот на Владата задолжен за економски прашања, 

· Кабинетотот на Заменик претседателот на Владата задолжен за европски прашања

· Министерство за транспорт и врски,

· Минитерство за финансии,

· Министерство за локална самоуправа,

· Министерство за животна средина и просторно планирање,

· Секретаријат за законодавство,

· Агенција за енергетика на Република Македонија, 

· Стопанска Комора на Македонија

· Сојуз на стопански комори на Македонија

· Стопанска Комора на северозападна Македонија

· Факултет за електротехника и информациски технологии, Скопје

· Градежен факултет, Скопје

· Архитектонски факултет, Скопје
· Машински факултет, Скопје
· Технички факултет, Битола

· Универзитет Гоце Делчев, Штип

· Факултет за применети науки, Тетово
· Универзитет на Југоисточна Европа, Тетово
· ЗЕЛС.
Дополнително, предлог Законот беше доставен на мислење и до Светската банка и до Секретаријатот на енергетската заедница од Виена. Исто така Министерството за економија предметниот Закон со РИА обрасците ги објави на Електронски национален регистар на прописи (ЕНЕР) и на веб страната на Министерството за економија.

Согласно задолжението произлезено од заклучокот на Владата на Република Македонија од 118-та седница, кој се однесува на усогласување на материјалните закони со Законот за прибирање и размена на докази и податоци по службена должност, Министерството за економија подготви предлог за изменување и дополнување на Законот за енергетика, и истиот на 22.10.2013 година беше доставен на мислења до:

· Кабинетот на Заменик на претседателот на Владата на Република Македонија задолжен за економски прашања и за координација со економските ресори;

· Министерството за информатичко општество и администрација;

· Министерството за правда;

· Секретаријатот за законодавство;

· Регулаторната комисија за енергетика на Република Македонија и

· Агенцијата за енергетика на Република Македонија. 

5.2
Преглед на добиените и вградените мислења
Согласно првото барање на мислења од 24.07.2013 година, до Министерството за економија пристигнати се следните мислења, кои се вградени целосно или делумно, и тоа:

1. Министерство за транспорт и врски:

Мислење: Министерството за транспорт и врски укажува дека изјавата за усогласеност на основниот проект со основните барања на зградата во поглед на исполнување на минималните барања утврдени во Правилникот за енергетски карактеристики за зградите треба да изостане и само елаборатот за енергетска ефикасност, одобрен од надлежен орган да е составен дел на основниот проект, при што ќе се прецизира за кои видови на градби истиот треба да се изработи.


Делумно се прифаќа: Елаборатот за енергетска ефикасност ќе биде составен дел на основниот проект, а изјавата издадена од друг трговец поединец или правно лице кое поседува лиценца за вршење на енергетска контрола е документ со кој се потврдува усогласеноста на овновниот документ со основните барања на зградата во поглед на исполнување на минималните барања утврдени во Правилникот за енергетските карактеристики на зградите.

Мислење: Министерството за транспорт и врски смета дека во однос на условот за добивање на овластување за изработка на елаборат за енергетска ефикасност од став (16), алинеа 3) треба да се провери дали досега се изработувани проектни документации од областа на енергетската ефикасност, а исто така потврдата (изјавата) за исполнетост на овој услов да се обезбеди од правното лице кое ја изработило документацијата.

Постапено: Предлог Законот за изменуување и дополнување на Законот за енергетика е изменет така што во новото решение не се бара искуство во изработка на најмалку три проектни документации за згради наведени во предлог законот, како услов за добивање на овластување. Исто така прифатено е потврдата за учество да се обезбедува од правното лице кое ја изработило документацијата, односно правното лице во кое е извршена ревизијата.


Мислење: Рокот од 60 дена за одобрување на елаборатот за ЕЕ е предолг и истиот треба да се скрати.


Постапено: Рокот за одобрување на елаборатот за ЕЕ е предложен да биде 30 дена.

Мислење: Да изостане потребата по завршување на изградбата инвеститорот да обезбеди сертификат за енергетски карактеристики и истиот да го поднесе кон барање за издавање на одобрение за употреба на зградата, од причина што ова прашање е предмет на Законот за градење и дека за градбите од втора категорија не се поднесува барање за одобрение за употреба и не се издава одобрение за употреба.


Постапено: Усоглсено е со Законот за градење. 
2. Министерство за животна средина и простороно планирање


Мислење: Министерството нема забелешки по предлог Законот.

3. Секретаријат за европски прашања:

Мислење: Секретаријатот  нема забелешки по предлог Законот.

4. Секретаријат за законодавство:

Мислење: Се предлага со предлог законот да се даде основ за пропишување на формата и содржината на лиценцата за изработка на елаборат за енергетска ефикасност. 

Постапено: Во предлог законот е пропишано дека министерот ќе ја пропише формата и содржината на лиценцата за изработка на елаборат за енергетска ефикасност како и формата и содржината на овластувањето за енергетска ефикасност.

Мислење: Секретаријатот укажува дека е нејасно дали престанувањето на важност на лиценцата за изработка на елаборат се однесува по истекот на петтата година на нејзиното важење или за некој друг случај. 

Постапено: Во предлог законот е избришана одредбата дека важноста на лиценцата престанува по сила на закон. 

Мислење: Се бара доставување на изјава за усогласеност.

Постапено: Министерството изготви и достави празна изјава за усогласеност  со оглед на тоа што со предлог законот не се прави дополнително усогласување со европско законодавство.
5. Факултет за електротехника и информациски технологии:
Мислење: Елаборатот за енергетска ефикасност не треба да биде посебен документ, туку да биде дел од основниот проект. 

Постапено: Елаборатот за енергетска ефикасност е составен дел на основниот проект. 
6. Комора на овластени архитекти и овластени инжинери на Република Македонија:
Мислење: Елаборатот за енергетска ефикасност треба да биде составен дел од основниот проект и истиот треба да биде изработен од овластени инжинери и ревидиран од овластени ревиденти, вработени во соодветни правни лица со потребни лиценци за проектирање и ревизија согласно Законот за градење.

Делумно се прифаќа: Елаборатот за енергетска ефикасност е составен дел на основниот проект.

7. ЗЕЛС:
Мислење: Наделжностите на Комисиите за одобрување на елаборатите да се усогласи со категоризацијата на градби (кои се на државно кои на локално ниво) согласно Законот за градење. Како втора можност ЗЕЛС предлага Комисијата формирана од Министерот за економија да се надополни со најмалку (тројца) 3 преставници од локална самоуправа.

Делумно се прифаќа: Предожено е еден член во комисијата да биде од Министерството за локална самоуправа од причина што поголем дел зградите за кои се однесува предметната обврска се во надлежност на ова Министерство, преку единиците на локалните самоуправи.

8. Општина Струга:
Мислење: Општина Струга дава поддршка на предлог измените на Законот за енергетика.

9. Секретаријат на енергетската заедница:
Мислење: Се препорачува елаборатот за енегетска ефикасност да вклучува оценка на техничката и еколошка изводливост и економска исплатливост на високо-ефикасни алтернативни системи (вклучувајќи и системи кои користат обновливи извори на енергија), согласно Директивата за енергетски каратеристики на зградите. 

Постапено: Сите овие препораки ќе бидат земени во предвид при изработката и донесувањето на подзаконскиот акт со кој ќе се пропише формата и содржината на елаборатот и формата и содржината на лиценцата за изработка на елаборатот за енергетска ефикасност. 

5.3
Мислењата кои не биле земени предвид и зошто,
Согласно првото барање на мислења од 24.07.2013 година, до Министерството за економија пристигнати се следните мислења, кои не се прифатени и тоа:

1. Министерство за финансии:

Мислење: Министерството укажува дека со предлог Законот се воведуваат дополнителни процедури, документи и трошоци и постои ризик да се отежни и временски да се продолжи постапката за добивање на одобрение за градење, како и да се зголемат трошоците за истото, што може да има негативни ефекти врз градежништвото и врз цените на пазарот на недвижности. Исто така, се укажува и на прашањето дали единиците на локалните самоуправи имаат доволно капацитети во областа на енергетската ефикасност за оценка на квалитетот на елаборатите за енергетска ефикасност. 

Не се прифаќа: Министерството за економија смета дека воведувањето на елаборат за енергетска ефикасност претставува дополнителен чекор во процедурата за градење или значителна реконструкција на зградите, но дека истото претставува унапредување во процедурите за проверка на исполнувањето на минималните барања за енергетските карактеристики на зградите, со што дополнително се придонесува кон постигнување на енергетси заштеди во секторот на зградите. 

Во однос на одобрувањето на елаборатите за енергетска ефикасност од страна на единиците на локалните самоуправи, информираме дека градоначалникот треба да го одобри на предлог на Комисија за одобрување на елаборат за енергетска ефикасност, во која ќе членуваат експерти од областа на енергетската ефикасност и градежништвото (било да се вработени или надворешни членови). Улогата на комисијата ќе биде да ја провери усогласеноста на поднесениот елаборат со пропишаните елементи согласно подзаконскиот акт што треба да го донесе Министерот за економија. 

2. Министерство за транспорт и врски:

Мислење: Во однос на Комисиите за одобрување на елаборати се смета дека истите треба да бидат составени само од вработени во Министерството за економија и надворешни членови, а не и од други државни органи земајќи во предвид дека  тоа не е во нивниот делокруг на работа.


Не се прифаќа:  Предлогот за состав на комисијата за одобрување на елаборати за енергетска ефикасност формирана од страна на Министерот за економија треба да биде составена и од членови на други министерства затоа што во оваа категорија на згради ќе спаѓаат и јавните згради. 


Мислење: Не е јасно зашто надворешните членови немаат право на глас и да се преиспита за правната основаност комисијата да донесува деловник, како и дискреционото право на министерот, односно градоначалникот да го утврдува надоместокот за членовите на комисиите.


Не се прифаќа: Со учеството на надворешните членови во комисиите треба да се обезбеди експертска поддршка на останатите членови. Со законот се пропишува максималниот износ на надоместокот кој што може да им следува на надворешните членови на комисијата, во зависност од нивното учество во работата на комисијата.

3. Агенција за енергетика на Република Македонија


Мислење: Во Комисијата за одобрување на елаборатот за енергетска ефикасност  формирана од Министерот, наместо да има преставник од Комората на овластени архитекти и овластени инжинери треба да има од Агенцијата за енергетика, а претставникот од Комората да биде надворешен член-експерт, додека вториот надворешен член да биде лице кое поседува овластување за енергетска контрола издадено од Агенцијата за енергетика, без можност истото лице да биде вработено во лицето кое ќе врши енергетска контрола. 


Не се прифаќа: Во Комисијата за одобрување на елаборатот за енергетска ефикасност треба да учествуваат претставници од повеќе клучни министерства, т.е. од повеќето од министерствата под чија надлежност се зградите за кои се дава одобрението.

Мислење: Во Комисијата за одобрување на елаборатот за енергетска ефикасност формирана од Градоначалникот, во делот каде стои лица експерти од областа на ЕЕ да се дополни дека треба да поседуваат овластување за енергетска контрола издадено од Агенцијата за енергетика без можност истото лице да биде вработено во лицето кое ќе врши енергетска контрола на истиот објект.

Не се прифаќа: Во Комисијата за одобрување на елаборатот за енергетска ефикасност формирана од градоначалникот треба да членуваат експерти од областа на енергетската ефикасност и градежништвото (било да се вработени или надворешни членови), меѓутоа не треба да биде ограничување експертите да бидат енергетски контролори. Улогата на комисијата ќе биде да ја провери усогласеноста на поднесениот елаборат со подзаконскиот акт за формата и содржината на елаборат за енергетска ефикасност што треба да го донесе Министерот за економија.

Мислење: Агенцијата за енергетика укажува на член 136, став 28, односно дека евиденцијата на одобрени елаборати за енергетска ефикасност, Министерството и општините, освен што ќе ја објавуваат на својата веб страна, да ја доставуваат и до Агенцијата за енергетика.

Не се прифаќа: Евиденцијата на одобрени елаборати за енергетска ефикасност се објавува на веб страница на Министерството за економија и општините, што овозможува Агенцијата за енергетика да има постојан и навремен увид во одобрените елаборати. 
4. Градежен факултет:
Мислење: Работите поврзани со проектирање, ревизија, надзор и учество во градбата треба да се дел од Законот за градба во надлежност на Министерство за транспорт и врски, додека Лиценците за енергетски контролори да се префрлат во надлежност на Агенцијата за енергетика и Министерството за економија.

Не се прифаќа: Во овој момент работите поврзани со проектирање, ревизија, надзор и учество се во врска со Законот за градење и во рамки на надлежностите на Министерство за транспорт и врски, додека согласно Законот за енергетика Агенцијата за енергетика треба да издава овластување за енергетски контролор на физички лица и Министерството за економија да издава лиценци за вршење на енергетски контроли на трговци поединци и правни лица. 
Мислење: Формата и содржината на елаборатот треба да биде пропишана од страна на Министерот за економија и Министерот за транспорт и врски со посебен усогласен подзаконски акт.

Не се прифаќа: Формата и содржината на елаборатот ќе се пропише врз оснона на Законот за енергетика, од страна на Министерот за економија. Во постапката за изработка и донесување на подзаконските акти Министерството за економија има пракса за воспоставување на работни групи во кои членуваат претставници од надлежни институции и секогаш бара мислења по предлог-текстовите од надлежните институции и останати засегнати страни. Во овој случај, изработката и донесувањето на овој подзаконски акт ќе се реализира во тесна соработка и со Министерството з транспорт и врски.

Мислење: Овластувањата за енергетска ефикасност да ги издава Комората на овластени архитекти и овластени инжинери по постапка дефинирана во Законот за градба. 

Не се прифаќа: Согласно Законот за енергетика Агенцијата за енергетика треба да издава овластување за енергетски контролор на физички лица и Министерството за економија да издава лиценци за вршење на енергетски контроли на трговци поединци и правни лица. Енергетската ефикасност е мултидисциплинарна област и истата е дел од повеќе инжинерски струки како што се машинството, градежништвото, архитектурата и електроенергетиката. Според тоа, не постојат посебни проекти од областа на енергетската ефикасност туку, за потребите од спроведување на законот за енергетика и законот за градење, со овој предлог закон се предвидува изработка на Елаборат за енергетска ефикасност. Со оглед на то што одредбите од европското законодавство се транспонирани во Законот за енергетика и подзаконските акти кои произлегуваат од истиот, со овој предлог закон се предлага овластувањето за изработка на елаборат за енергетска ефикасност и лиценцата за изработка на елаборат за енергетска ефикасност да ги издава Министерството за економија, односно во рамките на институциите кои веќе го имплементираат законодавството од областа на енергетска ефикасност.
Мислење: Елаборатот да можат да го изготвуваат лица кои имаат лиценца за изработка на елаборат за ЕЕ, но кои истовремено поседуваат и Лиценца за градба на соодветна категорија на објекти издадени од Министерот за транспорт и врски.
Не се прифаќа: Согласно предлог Законот, нема да постои пречка лицата кои ќе се стекнат со лиценца за изработка на елаборат за енергетска ефикасност да поседуваат и лиценца за градба добиена согласно Законот за градење. 
5. Архитектонски факултет:
Мислење: Лиценците за енергетски контролори да се префрлат во надлежност на Агенцијата за енергетика и Министерството за економија, додека другите делови поврзани со проектирање, ревизија, надзор и учество во градбата треба да се во надлежност на Министерство за транспорт и врски и Законот за градба.

Не се прифаќа: Во овој момент работите поврзани со проектирање, ревизија, надзор и учество се во врска со Законот за градење и во рамки на надлежностите на Министерство за транспорт и врски, додека согласно Законот за енергетика Агенцијата за енергетика треба да издава овластување за енергетски контролор на физички лица и Министерството за економија да издава лиценци за вршење на енергетски контроли на трговци поединци и правни лица. 
Мислење: Формата и содржината на елаборатот треба да биде пропишана од страна на Министерот за економија и Министерот за транспорт и врски со посебен усогласен подзаконски акт.

Не се прифаќа: Формата и содржината на елаборатот ќе се пропише врз оснона на Законот за енергетика, од страна на Министерот за економија. Во постапката за изработка и донесување на подзаконските акти Министерството за економија има пракса за воспоставување на работни групи во кои членуваат претставници од надлежни институции и секогаш бара мислења по предлог-текстовите од надлежните институции и останати засегнати страни. Во овој случај, изработката и донесувањето на овој подзаконски акт ќе се реализира во тесна соработка и со Министерството з транспорт и врски.

Мислење: Овластувањата за енергетска ефикасност да ги издава Комората на овластени архитекти и овластени инжинери по постапка дефинирана во Законот за градба. 

Не се прифаќа: Согласно Законот за енергетика Агенцијата за енергетика треба да издава овластување за енергетски контролор на физички лица и Министерството за економија да издава лиценци за вршење на енергетски контроли на трговци поединци и правни лица. Енергетската ефикасност е мултидисциплинарна област и истата е дел од повеќе инжинерски струки како што се машинството, градежништвото, архитектурата и електроенергетиката. Според тоа, не постојат посебни проекти од областа на енергетската ефикасност туку, за потребите од спроведување на законот за енергетика и законот за градење, со овој предлог закон се предвидува изработка на Елаборат за енергетска ефикасност. Со оглед на то што одредбите од европското законодавство се транспонирани во Законот за енергетика и подзаконските акти кои произлегуваат од истиот, со овој предлог закон се предлага овластувањето за изработка на елаборат за енергетска ефикасност и лиценцата за изработка на елаборат за енергетска ефикасност да ги издава Министерството за економија, односно во рамките на институциите кои веќе го имплементираат законодавството од областа на енергетска ефикасност.
Мислење: Елаборатот да можат да го изготвуваат лица кои имаат лиценца за изработка на елаборат за ЕЕ, но кои истовремено поседуваат и Лиценца за градба на соодветна категорија на објекти издадени од Министерот за транспорт и врски.
Не се прифаќа: Согласно предлог Законот, нема да постои пречка лицата кои ќе се стекнат со лиценца за изработка на елаборат за енергетска ефикасност да поседуваат и лиценца за градба добиена согласно Законот за градење. 

Мислење: Изработувачите на елаборатот да наплаќаат надоместок врз основа на Ценовник за минимални услуги базиран врз инвестиционата вредност на објектот кој го носи Комората на овластени архитекти и овластени инжинери на РМ, со претходно позитивно мислење од Министерството за транспорт и врски и Министерството за економија.

Не се прифаќа: Предложената висината на надоместокот за изработка на елаборат за ЕЕ е претставува максимална определена вредност за оваа услуга со што се остава простор за конкурентни услуги за изработка на елаборат за ЕЕ, а истата е предложена врз основа на искуството од спроведувањето на енергетски контроли во градинки и училишта во рамките на ГЕФ Проектот за одржлива енергија.

6. Машински факултет:
Мислење: Овластувањата за енергетска ефикасност да ги издава Комората на овластени архитекти и овластени инжинери. Во мислењето е наведено дека во рамките на комората постојат 12 професионални одделенија, меѓу кои и одделение за енергетска ефикасност и дека сите условите и барањата за добивање на овластувања што ги издава Комората се целосно усогласени со системот на образование, со условите на Европскиот сојуз на инжинерски комори, со соседните држави и нивните комори и со студиските програми и насоки на новоотворените универзитети. 

Не се прифаќа: Согласно Законот за енергетика Агенцијата за енергетика треба да издава овластување за енергетски контролор на физички лица и Министерството за економија да издава лиценци за вршење на енергетски контроли на трговци поединци и правни лица. Енергетската ефикасност е мултидисциплинарна област и истата е дел од повеќе инжинерски струки како што се машинството, градежништвото, архитектурата и електроенергетиката. Според тоа, не постојат посебни проекти од областа на енергетската ефикасност туку, за потребите од спроведување на законот за енергетика и законот за градење, со овој предлог закон се предвидува изработка на Елаборат за енергетска ефикасност. Со оглед на то што одредбите од европското законодавство се транспонирани во Законот за енергетика и подзаконските акти кои произлегуваат од истиот, со овој предлог закон се предлага овластувањето за изработка на елаборат за енергетска ефикасност и лиценцата за изработка на елаборат за енергетска ефикасност да ги издава Министерството за економија, односно во рамките на институциите кои веќе го имплементираат законодавството од областа на енергетска ефикасност.
7. Факултет за електротехника и информациски технологии:
Мислење: Надлежноста за овластувањата за енергетска ефикасност да биде во делокругот на Комората на овластени архитекти и овластени инжинери.

Не се прифаќа: Согласно Законот за енергетика Агенцијата за енергетика треба да издава овластување за енергетски контролор на физички лица и Министерството за економија да издава лиценци за вршење на енергетски контроли на трговци поединци и правни лица. Енергетската ефикасност е мултидисциплинарна област и истата е дел од повеќе инжинерски струки како што се машинството, градежништвото, архитектурата и електроенергетиката. Според тоа, не постојат посебни проекти од областа на енергетската ефикасност туку, за потребите од спроведување на законот за енергетика и законот за градење, со овој предлог закон се предвидува изработка на Елаборат за енергетска ефикасност. Со оглед на то што одредбите од европското законодавство се транспонирани во Законот за енергетика и подзаконските акти кои произлегуваат од истиот, со овој предлог закон се предлага овластувањето за изработка на елаборат за енергетска ефикасност и лиценцата за изработка на елаборат за енергетска ефикасност да ги издава Министерството за економија, односно во рамките на институциите кои веќе го имплементираат законодавството од областа на енергетска ефикасност.
8. Комора на овластени архитекти и овластени инжинери на Република Македонија:
Мислење: Лиценците да се издаваат согласно критериумите во Законот за градење

Не се прифаќа: Со оглед на то што одредбите од европското законодавство се транспонирани во Законот за енергетика и подзаконските акти кои произлегуваат од истиот, со овој предлог закон се предлага лиценцата за изработка на елаборат за енергетска ефикасност да ги издава Министерството за економија, односно во рамките на институциите кои веќе го имплементираат законодавството од областа на енергетска ефикасност.
Мислење: Лиценците за енергетски контролори да ги издава Агенцијата за енергетика.

Не се прифаќа: Согласно Законот за енергетика утврдено е дека овластувањето за енергетски конторлори физички лица ќе ги издава Агенцијата за енергетика на Република Македонија, додека лиценците за трговци поединци и правни лица за вршење на енергетски контроли ќе ги издава Министерството за економија.

Мислење: Овластувањата за енергетска ефикасност да ги издава Комората на овластени архитекти и овластени инжинери за што е законски овластена и опремена.

Не се прифаќа: Со оглед на то што одредбите од европското законодавство се транспонирани во Законот за енергетика и подзаконските акти кои произлегуваат од истиот, со овој предлог закон се предлага овластувањето за изработка на елаборат за енергетска ефикасност да ги издава Министерството за економија, односно во рамките на институциите кои веќе го имплементираат законодавството од областа на енергетска ефикасност.
9. Светска банка:

Мислење: Предожениот плафон за надоместокот од максимум 60 денари/m2 за изработка на елаборат за енергетска ефикасност може несоодветно да го ограничи квалитетот на услугата, особено за покомплексни згради. Исто така, може да се јават потреби за менување на цените.

Не се прифаќа: Предложената висината на надоместокот за изработка на елаборат за ЕЕ е претставува максимална определена вредност за оваа услуга со што се остава простор за конкурентни услуги за изработка на елаборат за ЕЕ, а истата е предложена врз основа на искуството од спроведувањето на енергетски контроли во градинки и училишта во рамките на ГЕФ Проектот за одржлива енергија.

Мислење: Во однос на одредбите за одобрување на студиите за енергетска ефикасност за јавните и комерцијалните згради од страна на комисии, Светската банка укажува дека генерално, таквите технички студии се одобруваат од технички агенции, како што е Агенцијата за енергетика, а не од комисија која нема да биде во можност доволно да ги анализира техничките и економските аспекти на предложените мерки за енергетска ефикасност или да ја коментира валидонста на основните начела и проектираните заштеди на енергија. Агенцијата за енергетика, согласно членовите 132 и 135 од Законот за енергетика има задача да ги валидира таквите студии, а не некоја не-техничка комисија.

Не се прифаќа: Согласно член 132 од Законот за енергетика, Агенцијата за енергетика дава мислење по предлог Програмите за енергетска ефикасност на единиците на локалните самоуправи (ЕЛС), пред истите да бидат донесени од страна на советот на ЕЛС. Агенцијата за енергетика доставува изнештаи до Министерството за економија за усогласеноста на Програмите за ЕЕ на ЕЛС со Стратегијата за ЕЕ и Акциониот план за ЕЕ. Исто така, врз основа на акционите планови за реализација на Програмите за ЕЕ во наредната година и информациите за нивна релизација во претходната година Агенцијата за енергетика доставува збирен извештај до Министерството за економија. Предложено е одобрувањето на Елаборатите за ЕЕ да биде од страна на Комисии, една формирана од Министерот за економија за една категорија на згради и други формирани од градоначалниците за зградите за домување. Во првата ќе членуваат претставници од надлежни министерства и комората на овластени архитекти и овластени инжинери, како и двајца надворешни експерти од областа на енергетската ефикасност и градежништвото кои ќе немаат право на глас, но ќе даваат експертска поддршка. Во втората комисија ќе членуваат експерти од областа на енергетската ефикасност и градежништвото (било да се вработени или надворешни членови). Улогата на комисиите ќе биде да ја провери усогласеноста на поднесениот елаборат со подзаконскиот акт за формата и содржината на елаборат за енергетска ефикасност што треба да го донесе Министерот за економија.

10. Секретаријат на енергетската заедница:
Мислење: Во однос на одредбите од членот 136, ставови (1), (2), (3) (22), (23), (24), (25), (26), (27) и (28) кои е предложено да отпочнат да се применуваат од 30 септември 2014 година и одредбата од ставот (4) која се однесува на донесување на подзаконскиот акт најдоцна 9 месеци по влегувањето во сила на предлог законот, Секретаријатот на енергетската заедница препорачува да се разгледаат поамбициозни рокови за имплементација, имајќи ги во предвид роковите за транспонирање на Директивата за енергетски каратеристики на зградите.

Не се прифаќа: Рокот 30 септември 2014 година за отпочнување со имплементација н наведените одредби е предложен сметајќи дека до тој период треба да се исполнат останатите услови за непречена имплементација на Законот за енергетика, односно обуки, полагање на испити и овластување на енергетски контролори и издавање на лиценци на трговци поединци и правни лица за вршење на енергетски контроли. 

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Придобивките од донесување и спроведување на ова законско решение се многу поголеми од негативните влијанија. Со донесувањето и спроведување на ова законско решение ќе се осигура исполнување на минималните барања за енергетска ефикасност на зградите, ќе се воведат дополнителни активности за инжинерите од секторот гтрадежништво, преку изработка на елаборати за енергетска ефикасност и наплаќање за извршување на тие активности, наплата на надоместок од страна на Министерството за економија во постапките за издавање на овластувања и лиценци за изработка на елаборати за енергетска ефикасност. 
Со предлог Законот се овозможува надлежните институции кои ги спроведуваат постапките согласно Законот за енергетика, податоците и доказите кои ги издаваат други институции да се прибавуваат по службена должност, со што се овозможува избегнување на повеќекратно поднесување на исти документи во различни постапки, односно се овозможува поефикасно спроведување на постапките.

Од друга страна, предвидено е формирање на комисии за одобрување на елаборат за енергетска ефикасност на ниво на Министерство и на ниво на единиците на локалната самоуправа. За учество на надворешните членови на комисиите им следува надоместок кој не може да биде повисок од 30% од просечна плата исплатена во Република Македонија во претходната календарска година.
6.2
Ризици во спроведувањето и примената на секое од можните решенија (опции)
Доколку не се донесат дополнувања на законот, оваа мерка за воведување на елаборати за енергетска ефикасност со цел да се создадат подобрени услови за имплементација на мерките и активностите со кои се придонесува кон постигнување на националните индикативни цели за заштеда на енергија нема да се реализира. Исто така, нема да се постигне поедноставување на процедурите кои ги водат надлежните институции согласно Законот за енергетика. 
6.3
Препорачано решение со образложение
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области,
Не
7.2
Потребни подзаконски акти и рок за нивно донесување,
Ќе се изработи и донесе подзаконски акт за формата и содржината на елаборатот за енергетска ефикасност, формата и содржината на лиценцата за изработка на елаборат за енергетска ефикасност и формата и содржината на овластувањето за изработка на елаборат за енергетска ефикасност. Рокот за негово донесување е најдоцна шест месеци од денот на влегувањето во сила на предлог Законот.
7.3
Органи на државната управа, државни органи и други органи надлежни за спроведување
· Министерство за економија
· Единици на локалните самоуправи

· Агенција за енергетика на Република Македонија
· Регулаторна Комисија за енергетика
· Државната комисија за одлучување во управна постапка и постапка од работен однос во втор степен

· Државниот инспекторат за техничка инспекција

· Државниот пазарен инспекторат.

7.4
Активности за обезбедување на ефикасно спроведување на предлогот на закон

Спроведување на законот.
8.
Следење и евалуација
8.1 
Начин на следење на спроведувањето 
8.2
Евалуација на ефектите од предлогот на закон и рокови.

На одреден временски период.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................






                                потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 

